MINUTI 

KAMRA TAD-DEPUTATI

IT-TNAX-IL PARLAMENT

KUMITAT PERMANENTI DWAR IL‑KONTIJIET PUBBLIĊI

LAQGĦA NRU. 36

L-Erbgħa, 12 ta’ Frar 2014

Il-Kumitat Permanenti dwar il-Kontijiet Pubbliċi ltaqa’ fil-Palazz, il-Belt Valletta,  fis-6:41p.m.

L-Onor. Tonio Fenech, President tal-Kumitat, ippresieda.

PREŻENTI

l-Onor. Chris Agius, l-Onor. Justyne Caruana, l-Onor. Kristy Debono u l-Onor. Silvio Schembri (sostitut) kienu preżenti.
 
TALBA

L-Iskrivana tal-Kumitat qalet it-talba.

MINUTI 

Il-Minuti ta’ Laqgħa Nru. 34 li saret it-Tnejn, 27 ta’ Jannar, 2014, ġew konfermati.

KORRISPONDENZA

Iċ-Chairman fakkar lill-Kumitat li d-Dipartiment Proprjetà tal-Gvern kien bagħat l-informazzjoni mitluba mingħandu f’laqgħa Nru. 34, u ċioè:
· Kopja tal-files relatati mal-kuntratt iffirmat bejn il-Kummissarju tal-Artijiet u l-Malta Shipbuilding datat 20 ta’ Awwissu 1979 (Dok. 73);
· Informazzjoni dwar proprjetajiet b’ċens perpetwu li kienu fi stat ħażin u li d-Dipartiment tal-Artijiet iddeċieda li jibda l-proċeduri sabiex jeħodhom lura (Dok. 74); u 
· Kopja tal-kuntratt tal-art li tmiss mal-lukanda Riviera Martinique f’Għajn Tuffieħa (Dok. 75). 
Iċ-Chairman informa wkoll lill-Kumitat li kien irċeva email mingħand l-Onor. Owen Bonnici, Segretarju Parlamentari għall-Ġustizzja, fejn infurmah li mal-lista tax-xhieda kif ippreżentata mill-Oppożizzjoni, il-Gvern xtaq li jiżdiedu l-ismijiet ta’ Dott. Eddie Fenech Adami, Dott. Mario de Marco u s-Sur Paul Miruzzi.


EŻAMINAZZJONI TAL-KUNTRATT IFFIRMAT BEJN IL-KUMMISSARJU TAL-ARTIJIET U L-MALTA SHIPBUILDING DATAT 20 TA’ AWWISSU 1979 U EŻAMINAZZJONI TAL-KUNTRATT IFFIRMAT BEJN IL-MALTA SHIPBUILDING U L-MALTA LABOUR PARTY FIT-22 TA’ AWWISSU 1979 (Kont.) 

Iċ-Chairman qal li ftit tal-ħin qabel kien irċeva email mingħand is-segretarja tas-Sur Raymond Camilleri, Direttur Ġenerali fid-Dipartiment Proprjetà tal-Gvern, fejn fiha nfurmatu li s-Sur Camilleri ma setax jattendi għal-laqgħa tal-Kumitat.  Iċ-Chairman inkariga lill-Iskrivana tal-Kumitat sabiex tiġbed l-attenzjoni tad-Dipartiment konċernat li meta persuna ma tkunx tista’ tattendi quddiem il-Kumitat, għandha tiġġustifika ruħha u mhux sempliċement tibgħat nota dakinhar stess fejn tgħid li mhijiex se tattendi.  

Peress li fin-nuqqas tal-preżenza tas-Sur Camilleri, id-diskussjoni ma setgħetx tkompli, il-Kumitat ġie aġġornat għal nhar it-Tnejn, 24 ta’ Frar 2014 fis-6:30p.m. meta kellhom jerġgħu jissejjħu quddiemu s-Sur Raymond Camilleri u Dott. Joseph Bugeja.
	
Fis-6:46p.m. il-Kumitat aġġorna.




		ANNA BRINCAT
		SKRIVANA TAL-KUMITAT


KONFERMATI    





		ONOR.  TONIO FENECH, M.P.
		PRESIDENT TAL-KUMITAT

